
БУЙРУҒИ

Ҳужжатнинг рус тилидаги
матнига қаранг

Текширишларни рўйхатга олиш китобини
тўлдириш тартиби тўғрисидаги низомнинг

13-бандига ўзгартириш киритиш ҳақида

Ўзбекистон Республикаси Президентининг 2016 йил 5 октябрдаги ПФ-4848-сон
"Тадбиркорлик фаолиятининг жадал ривожланишини таъминлашга, хусусий мулкни ҳар
томонлама ҳимоя қилишга ва ишбилармонлик муҳитини сифат жиҳатидан яхшилашга
доир қўшимча чора-тадбирлар тўғрисида"ги Фармонига мувофиқ БУЮРАМАН:

1. Ўзбекистон Республикаси адлия вазирининг 2011 йил 7 ноябрдаги 246-мҳ-сон
буйруғи (рўйхат рақами 2280, 2011 йил 7 ноябрь) (Ўзбекистон Республикаси қонун
ҳужжатлари тўплами, 2011 й., 45-46-сон, 480-модда) билан тасдиқланган Текширишларни
рўйхатга олиш китобини тўлдириш тартиби тўғрисидаги низомнинг 13-банди қуйидаги
таҳрирда баён этилсин:

"13. 6-устунда текшириш турининг тўлиқ номи (режали текшириш, Назорат қилувчи
органлар фаолиятини мувофиқлаштирувчи Республика кенгаши қарорига мувофиқ
ўтказиладиган қисқа муддатли текшириш, назорат тартибида текшириш, юридик шахс
тугатилаётганда ўтказиладиган солиқ текшируви, Назорат қилувчи органлар фаолиятини
мувофиқлаштирувчи Республика кенгаши (вилоят комиссиялари) билан қўшимча
келишувсиз амалга ошириладиган назорат функциялари) ва мақсади кўрсатилади.
Текшириш турининг номи текшириш ўтказиш режа-жадвали ва буйруқда кўрсатилган
номга, мақсади эса - буйруқда кўрсатилганига мувофиқ бўлиши лозим.".

2. Мазкур буйруқ давлат рўйхатидан ўтказилсин ва Идоравий норматив-ҳуқуқий
ҳужжатларни давлат рўйхатидан ўтказиш бошқармаси Идоравий норматив-ҳуқуқий
ҳужжатларнинг давлат реестрига тегишли ёзув киритсин.

3. Тадбиркорлик субъектлари ва хорижий инвестицияларни ҳуқуқий ҳимоя қилиш
бошқармаси ва Ҳуқуқий тарғибот ва ахборот бошқармаси ушбу идоравий норматив-
ҳуқуқий ҳужжатни барча манфаатдор шахсларга етказилиши ва "Ўзбекистон
Республикаси қонун ҳужжатлари тўплами" - "Собрание законодательства Республики
Узбекистан"да нашр этилишини таъминласин.



4. Мазкур буйруқ расмий эълон қилинган кундан эътиборан кучга киради.

5. Мазкур буйруқ Ўзбекистон Республикаси Савдо-саноат палатаси билан
келишилган.

6. Мазкур буйруқнинг ижросини назорат қилиш вазир ўринбосари А. Усманов
зиммасига юклансин.

Вазир                                                                М. Икрамов

"Ўзбекистон Республикаси қонун ҳужжатлари тўплами",
2017 йил 12 июнь, 23-сон, 481-модда



Ўзбекистон Республикаси
Адлия вазирлигида

2016 йил 28 январда 2757-сон
билан рўйхатга олинган

Ўзбекистон Республикаси
Адлия вазирлиги,

Миллий хавфсизлик хизмати,
Бош прокуратураси,

Ички ишлар вазирлиги,
Давлат солиқ қўмитаси,

Давлат божхона қўмитасининг
2016 йил 13 январдаги

1, 4, 2-ққ, 1, 2016-02,
01-02/20-1-сонли қарорига

ИЛОВА

Ҳужжатнинг рус тилидаги
матнига қаранг

Қўзғатилган жиноят ишлари бўйича
тадбиркорлик субъектлари фаолиятини

текширишларда адвокатларнинг мажбурий
иштирокини таъминлаш тартиби тўғрисида

НИЗОМ

Мазкур Низомга АВ 08.06.2017 й. 2757-1-сон билан рўйхатга олинган АВ, МХХ,
Бош прокуратура, ИИВ, ДСҚ, ДБҚ Қарорига мувофиқ ўзгартиришлар киритилган

Муқаддима
1-боб. Умумий қоидалар
2-боб. Тадбиркорлик субъектининг текширишда иштирок
этиш учун адвокатни жалб этиш ҳуқуқини таъминлаш
3-боб. Якуний қоидалар

Мазкур Низом "Тадбиркорлик фаолияти эркинлигининг кафолатлари тўғрисида"ги
Ўзбекистон Республикаси Қонунига мувофиқ қўзғатилган жиноят ишлари бўйича
тадбиркорлик субъектлари фаолиятида ўтказиладиган текширишларда адвокатларнинг
мажбурий иштирокини таъминлаш тартибини белгилайди.

1-БОБ. УМУМИЙ ҚОИДАЛАР

1. "Тадбиркорлик фаолияти эркинлигининг кафолатлари тўғрисида"ги Ўзбекистон
Республикаси Қонунининг 39-моддасига мувофиқ қўзғатилган жиноят ишлари бўйича
текширишлар уларни ўтказишнинг барча босқичларида тадбиркорлик субъектларининг
ваколатли вакиллари томонидан жалб этилган адвокатлар албатта иштирок этган ҳолда
(тадбиркорлик субъектлари томонидан ушбу ҳуқуқнинг рад этилиши ҳоллари бундан
мустасно) амалга оширилади.

2. Текшириш бошланишидан олдин, текширувни амалга оширувчи мансабдор шахс
томонидан тадбиркорлик субъектининг ваколатли вакилига унинг текширишда иштирок



этиш учун адвокатни жалб этиш ёки унинг иштирокини рад этиш ҳуқуқи ёзма шаклда
тушунтирилади, бу ҳақда баённома тузилади. Бунда адвокат хизматларидан фойдаланиш
ҳуқуқининг рад этилиши тадбиркорлик субъекти томонидан адвокатни текширишнинг
кейинги босқичларига жалб этиш учун монелик қилмайди.

3. Агар тадбиркорлик субъекти томонидан адвокатни жалб этиш истаги билдирилган
бўлса, текширишни бошлаш адвокат етиб келгунга қадар йигирма тўрт соатга тўхтатиб
турилади. Адвокат йигирма тўрт соат ўтгандан кейин тадбиркорлик субъектини ҳимоя
қилишга киришмаган тақдирда, текшириш унинг иштирокисиз бошланади.

Тадбиркорлик субъекти жиноят иши бўйича гумон қилинувчи ёки айбланувчи
тариқасида ишга жалб этилган тақдирда, уни адвокат билан таъминлаш Ўзбекистон
Республикасининг Жиноят-процессуал кодекси асосида амалга оширилади.

2-БОБ. ТАДБИРКОРЛИК СУБЪЕКТИНИНГ ТЕКШИРИШДА
ИШТИРОК ЭТИШ УЧУН АДВОКАТНИ ЖАЛБ ЭТИШ

ҲУҚУҚИНИ ТАЪМИНЛАШ

4. Суриштирув ва тергов органлари томонидан тадбиркорлик субъектлари
фаолиятини текшириш учун қўзғатилган жиноят ишининг мавжудлиги асос бўлади. Бунда
текшириш тадбиркорлик субъектининг фақат қўзғатилган жиноят иши билан боғлиқ
фаолиятини қамраб олиши мумкин бўлиб, бу ҳақда текширишни тайинлаш тўғрисидаги
қарорда кўрсатилган бўлиши лозим.

Тадбиркорлик субъектлари фаолиятида текширишлар ўтказилишидан олдин,
тадбиркорлик субъектининг ваколатли вакилига текширишни тайинлаш тўғрисидаги
қарор тақдим қилинади ва унинг нусхаси унга имзоси қўйилган ҳолда топширилади. (АВ
08.06.2017 й. 2757-1-сон билан рўйхатга олинган АВ, МХХ, Бош прокуратура, ИИВ, ДСҚ,
ДБҚ Қарори таҳриридаги хатбоши) (Олдинги таҳририга қаранг)

5. Текширишни тайинлаш тўғрисидаги қарор жиноят иши юритуви учун масъул
бўлган шахс томонидан имзоланган ва суриштирув ёки тергов органининг гербли муҳри
қўйилган бўлиши лозим.

6. Тадбиркорлик субъектининг ваколатли вакили текширишни тайинлаш
тўғрисидаги қарор билан таништирилгандан сўнг, унга адвокат жалб этиш ҳуқуқи
тушунтирилади, бу ҳақда баённома тузилади.

Баённомада қуйидагилар кўрсатилиши лозим:
баённома тузилган сана, вақт ва жой;
баённома тузган шахснинг фамилияси, исми, отасининг исми ва лавозими;
тадбиркорлик субъектининг фаолиятини текшириш ким томонидан, қайси жиноят

иши юзасидан, қачон ва қандай ҳужжат асосида тайинланганлиги;
фаолияти текширилиши лозим бўлган тадбиркорлик субъектининг тўлиқ номи ва

реквизитлари;
тадбиркорлик субъектининг ваколатли вакилининг фамилияси, исми, отасининг

исми, лавозими, шунингдек вакилнинг шахсини ва ваколатини тасдиқловчи ҳужжатлар
тўғрисидаги маълумотлар;

текширишни амалга оширувчи шахсларнинг фамилияси, исми, отасининг исми ва
лавозими;

тадбиркорлик субъектининг ваколатли вакилига текширишда иштирок этиш учун
адвокатни жалб этиш ҳуқуқи тушунтирилганлиги тўғрисидаги маълумотлар;

жалб этилган адвокатнинг фамилияси, исми, отасининг исми, адвокатлик
тузилмасининг номи ва ишни олиб боришга ордер реквизитлари;



тадбиркорлик субъектининг ваколатли вакилининг текширишда иштирок этиш учун
адвокат жалб этиш ёки унинг иштирокини рад этиш масаласи бўйича фикри.

7. Баённома уч нусхада тузилиб, жалб этилган мансабдор шахслар, тадбиркорлик
субъектининг ваколатли вакили ва адвокат томонидан имзоланади. Баённоманинг
биринчи нусхаси жиноят ишига қўшилади, иккинчи ва учинчи нусхалари тадбиркорлик
субъектининг ваколатли вакили ҳамда адвокатга тақдим этилади.

8. Тадбиркорлик субъектлари фаолиятини текширишда ушбу субъектнинг бирор-бир
ходимининг адвокати жиноят ишида иштирок этаётганлигидан қатъи назар, текширишда
иштирок этиш учун адвокатни жалб этиш ҳуқуқи таъминланиши лозим.

9. Адвокат муайян иш бўйича юридик ёрдам кўрсатаётган ёки илгари юридик ёрдам
кўрсатган шахсларнинг манфаатлари ишни олиб боришни сўраб мурожаат этган
тадбиркорлик субъектининг манфаатларига зид келган ёки у судья, прокурор, терговчи,
суриштирув ўтказувчи шахс, жамоат айбловчиси, суд мажлиси котиби, эксперт,
мутахассис, жабрланувчининг, фуқаровий даъвогарнинг, фуқаровий жавобгарнинг
вакили, гувоҳ, холис, таржимон сифатида иштирок этган ҳолларда, шунингдек агар ишни
дастлабки тергов қилишда ёхуд судда адвокатнинг қариндоши бўлган мансабдор шахс
иштирок этган ёки иштирок этаётган бўлса, худди шунингдек агар адвокат бевосита ёки
билвосита шу ишдан шахсан манфаатдор бўлса бу ҳол унга тадбиркорлик субъектининг
манфаатларига зид келса, юридик ёрдам кўрсатиш тўғрисидаги топшириқни қабул
қилишга ҳақли эмас.

10. Текшириш давомида тадбиркорлик субъектининг ваколатли вакили ёки адвокат,
шунингдек текширувни амалга оширувчи мансабдор шахслар Жиноят-процессуал
кодексида назарда тутилган ҳуқуқлардан фойдаланадилар, шунингдек тегишли органларга
текшириш юзасидан таклифлар ва илтимосномалар киритишлари, фикр ва эътирозлар
билдиришлари ва қўшимча маълумотлар тақдим этишлари мумкин. Мазкур ҳужжатлар
жиноят иши материалларига қўшиб қўйилади.

11. Тадбиркорлик субъектлари томонидан жалб этилган адвокатларга юридик ёрдам
кўрсатганлиги учун ҳақ тўлаш қонунчиликда белгиланган тартибда амалга оширилади.

3-БОБ. ЯКУНИЙ ҚОИДАЛАР

12. Ушбу Низом талаблари бузилишида айбдор бўлган шахслар қонун ҳужжатларида
белгиланган тартибда жавобгар бўладилар.

13. Мазкур Низом Ўзбекистон Республикаси Адвокатлар палатаси билан
келишилган.

"Ўзбекистон Республикаси қонун ҳужжатлари тўплами",
2016 йил 1 февраль, 4-сон, 41-модда



ЎЗБЕКИСТОН РЕСПУБЛИКАСИ
АДЛИЯ ВАЗИРЛИГИ ТОМОНИДАН

РЎЙХАТГА ОЛИНГАН
13.10.2017 й.

N 2878-2

НАЗОРАТ ҚИЛУВЧИ ОРГАНЛАР
ФАОЛИЯТИНИ МУВОФИҚЛАШТИРУВЧИ

РЕСПУБЛИКА КЕНГАШИНИНГ
22.09.2017 й.

N 3

ҚАРОРИ

Ҳужжатнинг рус тилидаги
матнига қаранг

Назорат қилувчи органлар томонидан
хўжалик юритувчи субъектлар - юридик шахслар

фаолиятидаги текширишларни мувофиқлаштириш ва
ўтказиш тартиби тўғрисидаги низомга ўзгартиришлар

ва қўшимча киритиш ҳақида

[Кўчирма]

Мажлис кун тартибига киритилган масалалар муҳокамасидан келиб чиққан ҳолда
Республика кенгаши ҚАРОР ҚИЛАДИ:

10. Ўзбекистон Республикаси Президентининг 2017 йил 30 августдаги ПФ-5174-сон
"Ўзбекистон Республикаси Вазирлар Маҳкамаси ҳузуридаги Ўсимликлар карантини
давлат инспекциясини ташкил этиш тўғрисида"ги Фармони, 2017 йил 1 майдаги ПҚ-2936-
сон "Ўзбекистон Республикаси Давлат архитектура ва қурилиш қўмитаси фаолиятини
ташкил этиш чора-тадбирлари тўғрисида"ги ва 2017 йил 23 июндаги ПҚ-3082-сон
"Республика аҳолисини ижтимоий аҳамиятга эга озиқ-овқат товарларининг асосий
турлари билан ишончли таъминлашга оид кечиктириб бўлмайдиган чора-тадбирлари
тўғрисида"ги қарорларига мувофиқ Кенгашнинг 2017 йил 14 мартдаги 1-сон қарори билан
тасдиқланган Назорат қилувчи органлар томонидан хўжалик юритувчи субъектлар -
юридик шахслар фаолиятидаги текширишларни мувофиқлаштириш ва ўтказиш тартиби
тўғрисидаги низомга (рўйхат рақами 2878, 2017 йил 6 май) (Ўзбекистон Республикаси
қонун ҳужжатлари тўплами, 2017 й., 19-сон, 347-модда) 6-иловага мувофиқ
ўзгартиришлар ва қўшимча киритилсин.

Ўзбекистон Республикаси
Бош вазири, Кенгаш раиси                                     А. Арипов



Қарорга
6-ИЛОВА

Назорат қилувчи органлар томонидан
хўжалик юритувчи субъектлар - юридик шахслар

фаолиятидаги текширишларни мувофиқлаштириш ва
ўтказиш тартиби тўғрисидаги низомга киритилаётган

ўзгартиришлар ва қўшимча

1. 22-банднинг бешинчи хатбошисидаги "тайёрланади ва" деган сўзлар "тайёрланиб,
бир иш куни давомида" деган сўзлар билан алмаштирилсин.

2. 3-иловада:
бешинчи хатбошидаги ""Давархитектқурилишназорат" инспекцияси" деган сўзлар

"Давлат архитектура-қурилиш назорати инспекцияси" деган сўзлар билан алмаштирилсин;
ўн тўққизинчи хатбошидаги "Қишлоқ ва сув хўжалиги вазирлиги ҳузуридаги

"Ўздавбошдавкарантин" инспекцияси" деган сўзлар "Вазирлар Маҳкамаси ҳузуридаги
Ўсимликлар карантини давлат инспекцияси" деган сўзлар билан алмаштирилсин;

йигирма тўртинчи хатбошидаги "Меҳнат вазирлиги" деган сўзлар "Бандлик ва
меҳнат муносабатлари вазирлиги" деган сўзлар билан алмаштирилсин;

қуйидаги мазмундаги йигирма саккизинчи, йигирма тўққизинчи ва ўттизинчи
хатбошилар билан тўлдирилсин:

"Давлат архитектура-қурилиш назорати инспекцияси ва туманлар (шаҳарлар) бош
архитекторлари томонидан молиялаштириш манбаларидан қатъи назар, барча
қурилишларда, шу жумладан, якка тартибдаги уй-жой қурилиш объектларида рухсат
берилган ҳужжатлар мавжудлиги ва шаҳарсозлик норма ҳамда қоида талабларига риоя
этилаётганлиги борасида субъектнинг молия-хўжалик фаолиятига аралашмасдан қисқа
муддатли текширишлар ўтказилганда;

Бош прокуратура ҳузуридаги Солиқ, валютага оид жиноятларга ва жиноий
даромадларни легаллаштиришга қарши курашиш департаменти томонидан ижтимоий
аҳамиятга эга озиқ-овқат товарлари, пахта шроти ва шелухасига бўлган нархларни
ошириш, уларни харид қилиш, етказиб бериш ва сотишда суиистеъмол қилинишлар ва
коррупция ҳолатларини аниқлаш бўйича тезкор-қидирув чора-тадбирлари олиб
борилганда;

Бош прокуратура ҳузуридаги Солиқ, валютага оид жиноятларга ва жиноий
даромадларни легаллаштиришга қарши курашиш департаменти томонидан олиб борилган
тезкор-қидирув чора-тадбирлари натижалари, хусусан, таҳлилий материаллар, текширув
харидлари ёки назорат харидлари натижалари бўйича олинган товар ёки касса чеклари,
шунингдек, қонун бузилишини тасдиқловчи чекларни бермаслик ҳолатларини аниқлаш,
кейинчалик қонунбузарликнинг кенг миқёсини, нархларни ошириш усуллари ва
механизмларини аниқлаш учун молия-хўжалик фаолияти юзасидан текшириш
ўтказилганда.";

йигирма саккизинчи хатбоши ўттиз биринчи хатбоши ҳисоблансин.

